
CONTEXTO HISTÓRICO E SOCIAL DA LITERATURA DO 1º  TERZO DO S. XX 

 

I. AGRARISMOS. (1907-1914). 

 

Chámanse  agrarismos  os movementos de reivindicación campesiña que se dan en 

Galiza no primeiro terzo do século XX e que buscan principalmente a redención dos foros. Na 

primeira fase destas reivindicacións constituíronse dous movementos agraristas que integraron 

aos galeguistas da época: Solidaridad Gallega e Acción Gallega. O primeiro dos movementos 

(S.G.) É unha fronte política que agrupa carlistas, republicanos, rexionalistas e agraristas. Dous 

periódicos  servíronlles de  voceiros:  A Nosa Terra (1907) e Galicia Solidaria. O segundo dos 

movementos agraristas (A.G.) Continúa o labor do primeiro mais de xeito moito máis agresivo. 

Estaba dirixido polo crego rianxeiro Basilio Álvarez. 

Estes movementos esmorecerán co inicio da 10 Guerra Mundial. 

 

II. AS IRMANDADES DA FALA. (1916-1922). 

 

Após  a  guerra de 1914, o galeguismo volve a atoparse desnortado, sen unha 

organización que o aglutine. En 1915 Aurelio Ribalta, un poeta de finais do XIX, funda en 

Madrid a  revista  Estudios gallegos, dende ela fai un chamamento a organizar novamente o 

galeguismo dentro do mundo cultural. A súa chamada  foi  recibida  polo xornalista  Antón Vilar 

Ponte (autor en 1916 de El nacionalismo gallego: nuestra afirmación regional) quen o 18 de 

Maio de 1916 consegue reunir un grupo de galeguistas para fundar a 10 Irmandade da Fala na 

Coruña. Pronto se estenderon por todo o territorio galego, usando como voceiro un xornal que se 

considerou o continuador do periódico do movemento agrarista Solidaridad Gallega, e que por 

iso foi chamado, tamén, A Nosa Terra (1916). 

A intención inicial das Irmandades da Fala, como o seu nome indica, era meramente 

lingüística e cultural, mais a partir do nacemento, no mesmo ano, da Irmandade Santiaguesa, 

dirixida por Porteiro Garea, a intención cultural amplíase coa política. Esta liña é a que se 

impón na Asamblea de Lugo - 1918, primeira asamblea nacionalista que serviu para que as 

Irmandades da Fala se constituíran nun partido político, que participou nas eleccións xerais dese 

mesmo ano usando por vez primeira o termo nacionalismo, que implicaba a total independencia 

da política galega fronte á política estatal española. O seu programa electoral fala por primeira 

vez de Acolonización@ da economía galega pola española, e aspiraba á constitución dun estado 

federal peninsular.  

As Irmandades, nacionalistas xa, fracasan estrepitosamente nas eleccións de 1918. Ese 

mesmo ano morre o seu máximo líder político, Porteiro Garea. A organización entra en crise. 

Novamente se retoma a liña culturalista da  man de Vicente Risco (Teoría do nacionalismo 

galego) na  Asamblea  de Vigo - 1921, o  que produce a escisión das Irmandades, pois a  

coruñesa, a máis numerosa, non acata a vontade culturalista de Risco e decide seguir por 

separado a liña  política  após  a  Asamblea  de Monforte - 1922. Ano no que podemos datar a 

morte das Irmandades da Fala, pois entre 1922 e 1930 implántase en España a ditadura de Primo 

de Rivera, que impide á Irmandade da Coruña a continuación da estratexia política e dificulta e 

persegue o desnvolvemento da liña cultural das outras Irmandades encabezadas por Risco. 

 

 

III. O GRUPO NÓS. (1920-1936). 

 

Dentro das Irmandades da Fala existiron sempre dúas liñas de traballo enfrontadas: 

-A liña política aspiraba a acadar canto antes o poder político , pois considerábano 



requisito indispensábel para conseguir a culturización galeguista da sociedade. O seu voceiro 

seguía a ser A Nosa Terra. 

-A  liña culturalista era partidaria da  implantación progresiva dos ideais galeguistas, con 

Risco á cabeza, defendía que, só cando a sociedade estivese galeguizada, entregarían o poder aos 

líderes autóctonos. Este grupo comezou a traballar a través da revista Nós desde 1920, por iso os 

seus integrantes reciben o nome de grupo Nós. 

 

A Revista Nós foi importantísima na cultura galega , pois supuxo un impacto cultural e 

modernizador, ademais tivo un papel fundamental ao aglutinar ao seu redor todo o pensamento 

galeguista da época.Foi unha revista mensual, cuxo primeiro número veu a luz en 1920. Deixouse 

de publicar na etapa máis dura da ditadura de Primo de Rivera (1923 a 1925) e , como non , o seu 

último número foi repartido pouco antes de iniciarse a Guerra Civil española de 1936. 

 

Dentro dese grupo hai que diferenciar o grupo ourensán de Nós, formado por tres 

escritores ourensáns unidos pola orixe, a educación e a amizade: Vicente Risco ( o ideólogo e o 

etnólogo), López Cuevillas (o prehistoriador) e Otero Pedrayo (o xeógrafo, historiador e 

novelista). Ao seu carón hai que citar a numerosos persoeiros da época que carecían desas 

afinidades mais participaban dos mesmos ideais culturalistas de Risco. Neste segundo grupo de 

homes da época Nós podemos citar a Ramón Cabanillas (o poeta da raza), Cotarelo Valledor 

(oautor teatral), Antón Vilar Ponte (o xornalista e dramaturgo), Losada Diéguez ( ) e Afonso 

Daniel R. Castelao ( o artista plástico). Como se pode obsrvar, os intelectuais relacionados co 

grupo Nós funcionaban coordinados, distribuíndose as distintas tarefas de recuperación 

(normalización?!) cultural.  

 

1. INICIOS DECADENTISTAS DO GRUPO OURENSÁN. 

 

Os tres escritores ourensáns amigos desde a infancia, en torno aos cales se aglutinará o 

resto dos homes da ëpoca Nós, Risco, Cuevillas e Otero Pedrayo, eran universitarios nacidos a 

finais do século XIX, que se sentían os últimos descendentes da fidalguía galega, herdeiros dunha 

caste individualista en perigo de desaparición. Até os trinta anos pasan por unha etapa de 

inadaptados (Risco: Nós, os  inadaptados) , ou  idealistas, aristócratas e individualistas , últimos 

representantes dunha elite cultural mergullada nunha sociedade materialista, burguesa, decadente 

e ignorante. Aquí reside unha das características definidoras do grupo: o elitismo. 

O seu idealismo derivou nun espiritualismo que os levou a ser moi relixiosos, tanto na 

vida privada como na militancia ideolóxica. Aquí temos a segunda das características: o 

cristianismo. 

A súa formación cultural céntrase en tres grandes columnas: os filósofos románticos 

alemáns, os escritores simbolistas-decadentistas franceses e nos autores galegos do XIX, Rosalía 

e os integrantes da Cova Céltica: Murguía e Pondal. De aí lles virá a terceira e última das súas 

grandes características: o celtismo. 

 

2. EVOLUCIÓN POLÍTICA DO GRUPO NÓS. 

 

Os tres amigos do grupo ourensán de Nós pasan dunha actitude de indiferenza cara ao 

medio no que se desnvolven a ter unha posición comprometida. (Otero Pedrayo: Arredor de 

si). Porén manterán sempre as tres grandes características sinaladas anteriormente, presentes xa 

na súa etapa de xuventude decadentista. Por que entran no galeguismo? Porque deixan de 

centrarse en si mesmos e miran ao seu redor, descubrindo nas raíces a súa propia identidade.  

 



3. TEORÍA DO NACIONALISMO GALEGO , VICENTE RISCO. 

 

De 1920 a 1930 Risco foi o pai do nacionalismo e o personaxe que marcou a dirección do 

pensamento do Grupo Nós. Na súa obra o autor explica o seu ideario político:  

-Que entende por nacionalismo? Fronte ao Rexionalismo que só pide a autonomía administrativa, 

o  Nacionalismo  reclama a existencia dunha nación galega sustentada na unidade xeográfica e 

territorial, mais tamén na unidade étnica, posto que ten como base a raza celta, Apobo en 

movemento que ao sedentarizarse crea unha cultura especificamente galega (atlantista e europea) 

baixo o prisma da saudade@. 

-Que debe facer un partido nacionalista? AEstabelecer solucións políticas , económicas e 

espirituais para conservar Galicia como nación diferenciada@. ADebe preservar a súa lingua , a 

súa cultura e a súa relixiosidade@. 

 

4. SEMPRE EN GALIZA, CASTELAO. 

 

En 1931 créase o Partido Galeguista, á súa fronte vai estar Castelao. A partir de aí a 

unidade ideolóxica do Grupo Nós empeza a quebrarse. Risco decántase cara a dereita radical e 

acabará en brazos da ditadura franquista. A maioría dos integrantes do partido van ser de centro 

esquerda. Durante a década dos trinta e até a súa morte en 1950 o grande defensor da causa 

galeguista, o pai do nacionalismo moderno e o home grazas ao cal se votou maioritariamente o 

Estatuto de Autonomía antes da Guerra Civil española de 1936, foi Castelao. El reformulará o 

rancio nacionalismo conservador  de Risco, tirándolle o que tiña de racista e católico e 

defendendo un humanismo cristián e unha democracia  republicana que debería plasmarse nun 

estado federal iberista. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



SELECCIÓN DE TEXTOS 

 

   
 

 
Texto 1. Acto de constitución da Real Academia Galega (1906) 
 
No acto de constitución oficial da Real Academia Galega fíxose un uso peculiar das linguas galega 

e castelán: o galego foi utilizado nos poemas que se leron do decurso da cerimonia inaugural, pero os 
discursos oficiais foron pronunciados en castelán. Este paradoxo manifesta moi claramente a 
situación sociolingüística da época, na que o emprego do galego na poesía era aceptado con 
normalidade, pero os actos formais de tipo institucional permanecían reservados ao castelán; incluso 
se eran, como é este caso, de marcado carácter galeguista. 

 
 

Porque el idioma de cada pueblo es el característico más puro y más poderoso de la 
nacionalidad. Gentes que hablan la lengua que no le es propia es un pueblo que no se 
pertenece... (Manuel Murguía, Discurso do presidente) 
 

Já chegarán os días,    Veu a maturidade, 
Q´os bardos anunciarán;  Vosa miés verdecente; 
D´as gándras largazías,   Gallegos, despertáde, 
As brétomas escuras s´alongaran Baruda e forte gente,...  (Eduardo Pondal) 
 

 
 

 
 
Texto 3. Vicente Risco, "Nós, os inadaptados" (1933) 
 
Ja dixen como pelengriñamos polas cosmogonías, polas metafísecas e polas estéticas. Pois 

ben, coma aquil inglés de Chesterton que despoixas de moitas viages polo mundo, atopou unha 
terra descoñecida que resultou ser a fin de contas Gran Bretaña, igual nos pasou a nós. Despois 
de tantas voltas e revoltas, despois de tantas viravoltas e trasvoltas polas lonjanías do espazo e 
do tempo, en precura de algo inédito que nos salvara do habitual e vulgar, viñemos dar na 
solprendente descoberta de que Galiza, a nosa Terra, oculta ao noso ollar por un espeso estrato 
de cultura allea, falsa e ruín, vulgar e filistea, ofercíanos un mundo tan esteso, tan novo, tan 
inédito, tan descoñecido, como os que andábamos a precurar por aí adiante. 

 Pra salvármonos do vulgar, pra redimírmonos do habitual, non cumpría ollar ao longe; 
cumpría ollar ben perto, arredor de nós, en nós mesmos, adentro de nós mesmos. Á beira  
nosa, constituíndo o meio natural no que cecais non se movera o noso entendemento,mais no 
que de seguro movíase o noso esprito, ise siñal da man de Deus nas almas escolleitas, estaba, 
donándolle vida e seiva, a nosa Terra desfigurada e descolecida. Adentro de nós, constituíndo o 
máis fondo do noso ser, estaba a ialma de Galiza. 

 

 

 

 

 

 

 

 

 

 



 

  
 

 

 



 

 
 


